
«Lanak berak 
nahiko gantxo badu
lanean jarraitzeko»

«Euskal Herrian inoiz egin den sega ikuskizunik handiena»
Erredakzioa�«Euskal Herrian inoiz egin den sega ikuskizunik
handiena». Halaxe definitu zuten Almitza Sega Elkartekoek igan-
dean Tolosan antolatu zuten I.Taldekako Sega Lehiaketa. Eta ikus-
kizun horri jakinminez erantzun zion jendeak: 1.000 lagun inguru
elkartu zen Iurreamendiko zelaietan. Euskal Herriko zein Katalu-

niako 29 laukote aritu ziren lehian, tartean eskualdeko ugari. Gizo-
nezkoen mailan, Jokin Garmendiak, Iker Garmendiak, Julian Bere-
ziartuak eta Arkaitz Arteagak osatutako Baliarraingo taldea izan
zen onena (2’41’’); nesketan, Arano Idiazabalgoek irabazi zuten
(3’39’’). Argazkian, Amasakoak, lanean. ESTI EZEIZA

AASSTTEEKKOO  IIRRUUDDIIAA� ESTI EZEIZA

Juizioa

Ez naiz olerkaria baina hitza dut lana-
bes. Ez naiz tolosarra baina bertan
jaio eta bizi izan naiz. Halaber, ni ere

Agirre naiz, Lizardi maitea. Eta nik ere min
dut, Lizardi. Min etsia. Etsituaren mina.

Inoiz ez nintzen epaitegi batean izan. Bi-
zitzak uneoro epaitzen gaitu, baina erruki
ditut errugabeak.

Lan istripu bat zela medio,bi urte eta erdi

UUZZTTUURRRREETTIIKK�AMAIA AGIRRE

egun horren zain eman ondoren, iritsi zen
oraindik ere loa galerazten digun hitzor-
dua. Hitz egiteko ordua. Aurrera edo atzera
egiteko ordua. Itxaropen handirik gabe
joan ginen, egia esan.

Etxeko bati babesa ematearren joan nin-
tzen. Epaitegiak txingurritegia zirudien.
Batzuk lasai eta besteak herio batean. Bai-
na denak alde batetik bestera. Egonezina
nagusi. Salataria zen hango isiltasun be-
hartua. Hogei minututan erabaki zen nire
gertuko horren etorkizuna. Hilabete barru
erantzuna. Irribarrerik egiten ere jakingo
ez duen epaile haren aurrean inpotentzia
sentitu nuen aurka ari zen abokatuak hitz
egiten zuen aldiro. Iraingarria zen. Lan is-
tripu bat ez da guk nahi dugulako gerta-

tzen. Deitu gabe etortzen dira zorigaitzak.
Mingainari bitan kosk egin behar izan nion
pelikuletako epaiketetan altxatzen eta ol-
dartzen diren bezala ez asaldatzeko. Min
dut bihotzean, Lizardi. Gure etxeko epai-
tuak beste nonbait du oraindik mina. Abo-
katu bakoitza bere gurdiari tiraka. Mediku
bakoitza bere anestesia edo pozoia sartu
nahian. Justizia egitea baino ez dugu eska-
tzen. Epaiketa agian galdu egingo dugu,
baina juizioa ez. Ezer ez omen dago gure
esku. Esku bateko lexioa tartean. Eskubi-
derik ez, ordea, guk ezer erabakitzeko. Hi-
tzik ere egin ez zuen beltzezko gizon lehor
eta zurrun haren esku dago gure etxekoa-
ren geroa. Zorte on epaiketaren baten zain
zaudetenoi!

Zergatik da
garrantzitsua
zuretzat HITZA
ordaintzen
jarraitzea?
Nire ustez ordaintzen ja-
rraitzeak, egunkari honi la-
guntza eskaintzeaz gain,
euskarari ere ikaragarriz-
ko bultzada ematen dio,
asko baikara TOLOSALDEKO

ETA LEITZALDEKO HITZA ira-
kurtzen dugunok! Beha-
rrezkoa da euskal kulturak
indarra har dezan. Eske-
rrik asko eta jarraitu horre-
la urte askoan! Sakanatik!
(aupa leitze).

-�

Euskaraz kalitatez eginiko
produktua da, eta badirudi
fabore bat egiten diegula
ordaintzen. Bertan lanean
dihardutenen zerbitzua or-
daintzen dugu, eta bidez-
koa iruditzen zait. Beste
egunkariak erosterakoan
ez dugu dudan jartzen or-
daintzea, eta zergatik bai
HITZArekin? Zorionak eta
eskerrik asko gure hizkun-
tzaren alde egiteagatik.

-�

Banaketa zerbitzua dezen-
te hobetuko nuke nik, asko-
tan ez baitugu behar beza-
la jasotzen gure etxean.
Baina badirudi gauzak ho-
betuko direla laster. Hori
pentsatu nahi dut, behin-
tzat. Bestela, arrazoi du au-
rrekoak. Beste edozein
egunkari, aldizkari edo
bestelako jaso nahi badu-
gu, ordaindu egiten dugu,
ezta? Badirudi HITZA ez du-
gula behar bezala balora-
tzen. Eta asko da eskualde
honetan euskararen alde
egin duena. Animo!

-�

Euskararen normalizazioa-
ren bidean urrats garran-
tzitsuak egin dituen
proiektua da. Eta diru ko-
puru handia behar du au-
rrera egiteko: langileak, in-
prenta... 50 euro urtean ez
da dirua. Euskarak hori eta
gehiago merezi du!

-�

Zerbait nahi duenak or-
daindu egin behar du. Dia-
rio Vasco ordaintzeagatik
inor ez da kexatzen. Eta HI-
TZA doan nahi dugu, eta
etxean, gainera. Nik auke-
ran nahiago dut HITZA or-
daintzea: euskaraz delako,
hobea delako eta, gainera,
askoz ere merkeagoa!

-�

TTOOLLOOSSAALLDDEEKKOOHHIITTZZAA..

LANPOSTUAK
Gidariak. Udaletan eta 
Eusko Jaurlaritzan laster 
lanpostuak B1, BTP eta C1. 
943 31 37 82. 
Garbitzaileak. Lanpostu libreak:
Eusko Jaurlaritza, ikastetxeak,
ospitaleak. Informazioa 
943 31 37 82. 
Mantenimendu Ofiziala. Ospital,
egoitza eta udaletxerako. 

Informazioa doan. 
943 31 37 82.
Gipuzkoako Foru Aldundiak 
behar ditu: sukaldari laguntzaileak,
obra zaintzaileak, gidariak,
zaintzaileak, basozainak, 
laborategi teknikariak, 
garbitzaileak. 943 31 37 82.
Osakidetza. Lanpostu libreak.
Teknikariak, alborategi laguntzaileak,
erizain laguntzaileak, 

zeladoreak. Informazioa doan. 
943 31 37 82.
Langileak. Igeltseroak, 
elektrizistak, iturginak, 
lorezainak, palistak, gidariak.
Udaletxeetarako lanpostu libreak.
Informazioa doan. 
943 31 37 82.
Administrari laguntzaileak.
Beasain, Bergara, Soraluze, 
Mutriku, Zizurkil, Mendaro eta

Anoetako udalek administrari
laguntzaile lanpostuak 
bete behar dituzte. 
Informazioa doan. 
943 31 37 82.
Aireportuak. Lanpostuak 
betetzeko: bezeroari arreta, 
aireko kontrolatzaileak, 
suhiltzaileak, mantentze-lanak.
Informazioa doan.
943 31 37 82.

iragarki laburrak�

Parte-hartzea, garapen iraunkorrerako bidea

Garapen iraunkorrak eskaintzen
duen gizarte, ingurumen eta ekono-
mi eredu berritzailea egun ez da

oraindik barneratu, nahiz eta bide horre-
tan urratsak eman diren. Hainbat eta hain-
bat herritan giza ekintzek sorrarazten di-
tuzten arazoei irtenbideak planteatzeko
ekintza eta ahalegin anitz nabarmentzen
ari dira. Hala ere, inspirazio iturri badira
ere, garbi izan beharko genuke garapen
iraunkorrerako bidea ez dela bat bakarra.
Konplexutasunaren kudeaketa eredu berri
honetan sakondu nahiez gero, tokian toki-
ko irtenbideak aztertu eta abian jarri be-
harko ditugu.Aztarna guztiek zera adieraz-
ten dute, iraunkortasunak aldaketa sako-
nak eskatzen dituela, gure bizimodua eta
gizarte antolaketa orokorra erroz aldatuko
dituzten horiek; baina, beti ere, gizarte era-
gileen onarpen eta esfortzu zabalarekin.

Ingurumenaren eta iraunkortasunaren
parte-hartzea era ezberdinetan definitua
izan da,baina bertan landu nahiko genuke-
ena ondorengoa litzateke. Hain zuzen ere,
gizartearen arazo ezberdinei iraunkorta-
sun irizpide zuzentzaileak, prebentzioa ba-
lorazioa eta pertsonen gaiaren inguruko
ezagupena eta inplikazio zuzena laburbil-
tzen duen parte-hartze egoki bat lantzea li-
tzateke helburu.

Ezaguna da ere ez dagoela parte hartze-
ko eredu bakarra,baizik eta instituzioek in-
teresaturik dauden herritarrak era eta gra-
du ezberdinetan inplikatzea eskaini die-
zaiekete. Alegia, informatu: taldeek eta
pertsonek proposaturiko ekintzei buruzko
informazioa jasotzen dute, baina horiek al-
datzeko aukera gutxi dago. Iritzia eskatu:
herritarrek eta bertako gizarte eragileek
ekintza bati buruzko iritzia ematen dute,
eta iritzi hori aztertzen da ondoren kontu-
tan hartzen delarik. Elkarrekin erabaki:
arlo zehatz batean interesa dutenek egitas-
moan parte hartzeko gonbita jasotzen
dute, gaia aztertu, eztabaidatu eta, azkenik,
erabakian parte hartzen dute; orokorrean
egitasmoari hasiera eman dionak gaian in-
teresatuak daudenei parte hartzeko dau-
den mugarriak azaltzen dizkie behin beti-
ko erabakian izango duten eragin ahalme-
narekin batera. Elkarlana: erabakia
hartzeko prozesuaz gain, erabakitakoan
ekintza garatzeko ere parte hartu izan du-
tenen artean ardurak banatzen dira.Denek
konpartitzen dituzten interesak bultzatu:
herritarrek, giza eragileek eta instituzioek
erabakiak hartzeko prozesuan eta ondo-
rengo garapenean inplikatzea lortzen dute.

Aurrekoaren harira parte hartzeko gra-
du ezberdinak daude, beti ere guztiak par-

IIRRIITTZZIIAA�ITZIAR EIZAGIRRE (ERNIOBEA UDALTALDE 21-EKO KOORDINATZAILEA)

te-hartze prozesu bezala onartzen diren,
bide batez egitasmoak eta prozesuak
esanguratsuki aberastuz. Beraz, ondo bi-
deratutako hainbat egitasmoen azterketa-
ren ondorioz parte-hartzearen onurak na-
barmenak direla inork ez du zalantzan jar-
tzen. Parte-hartzeak arazoei irtenbide
egokia ematen laguntzen du:parte-hartzea
erantzunen eraginkortasuna bultzatzen
duen ideia zenbait puntutan oinarritzen
da; alegia, beharrei egokitutako diagnosi
hobeak lortzen dira, irtenbideen hausnar-
keta aberatsagoak lortzen dira, baliabide-
ak gehiago izan litezke pertsona, talde eta
material gehiago barneratzeko aukera
ematen delako eta,azkenik,gehienetan he-
rriak berak gizarte eragile eta bertako ins-
tituzioekin batera beraien esku izaten du-
telako —ez beti— bertan sortutako arazoa-
ren konponbidea. Parte-hartze prozesuek
gizartea integratzea lortzen dute herriaren
bertakotzea bultzatuz eta egituratuz:parte-
hartzea aukera ederra izan liteke iraunkor-
tasunaren inguruko gizarte taldekatzea
lortzeko, era horretan helburuak, espe-
rientziak eta ardurak partekatzeko, komu-
nitate bizia, integratzailea eta arduratsu
baten bitartez etorkizuna denon artean
eraikitzeko. Parte-hartzeak pertsonen eta
beraien ingurumenarekin duten lotura eta
parte-izate zentzua garatzen du. Bestalde,
teknokratikoak diren tendentziak zuzen-
tzen ditu eta herritarren beharrak kontu-
tan hartzen ere laguntzen du. Gatazkak, la-
rriuneak edo arazoak aldez aurretik suma-
tzeko ere egokia izaten da. Herritarrek
erabakiak zergatik hartu diren hobe uler-
tzeko ere baliagarria izaten da, eta hartu
diren horiei zilegitasuna eta egiazkotasuna
ematen die.

Gizarte kohesioa eta gizarte kapitala in-
dartzea, herri eta norbanakoen berezko
kultur erreferenteak indartzea hau guztia

ingurumen osasuntsua zainduz, horiexek
dira gobernu eta herritar arduratsuek
etorkizunera begira egin diezaketen inber-
tsioa. Hau guztia udal mailan laburbiltzen
duen egitasmoa Tokiko Agenda 21a da.
Bere esku,udal mailan ematen diren parte-
hartze prozesuak indartzen ari dira, parte
hartu nahi duenari bidea —gradu batean
edo bestean— irekiz. Ez da oraindik erabat
sendotu, lehen urratsak besterik ez dira
eman, zailtasunez, mantso baina aurrera
begira. Agenda 21a iraunkortasunerako
lanabes praktiko bikaina da, antolaketa
horizontalerako irizpideak aplikatzen ditu.
Bere aurkibideak finkatzen dituen lau atal
handiei jarraiki, ardatzak ikusten dira: di-
mentsio sozial eta ekonomikoak —pobre-
zia erauzteko—, garapenerako baliabide-
en kontserbazioa —herrialde aberatseta-
ko kontsumo joera iraungaitzak salatuz—
eta kudeaketa eta eragile nagusien eginki-
zuna indartzea —kontzientzia hartzeko eta
konponbiderantz abiatzeko—.

Globalean pentsatu eta tokian bertan
jardun eta tokikoaz pentsatu, banaka jar-
dun leloek inplikazio guztien barneratze
bat behar dute. Tokiko Agenda 21a lana-
bes bat da, eta bere helburua norbanako-
engan zein gizartean aldaketak eragitea
da, arlo ezberdinetako politiketan herrita-
rron iritziari eta parte-hartzeari bidea ire-
kiz.

Udaltalde 21 Ernioaldeko udalek (Adu-
na, Anoeta, Asteasu, Hernialde, Irura, Villa-
bona eta Zizurkil) Tokiko Agenda 21aren
irizpideak eta metodologia lantzen ari dira,
pixkanaka baina gogoz, egunero suerta-
tzen diren oztopo eta aukerekin ikasten eta
tokian tokiko herritarrei parte hartzeko au-
kera berriak eskainiz, etorkizuna denon
esku baitago eta elkarlana eskatzen duen
egitasmo berri honek denon ardura eta
parte-hartzea eskatzen du.

MIGUEL MARI
ELOSEGI
BIOLOGOA

«Hartzari buruz asko
dakigu, baina
gehiago da ez
dakiguna»

«Animalia berezia da.
Askok gizakiarekin
duen antza
azpimarratu izan
dute; arbasotzat jo
izan du gizakiak
hartza»

«Pirinioetan egoerak
ez du batere itxura
onik. Bertakoek 
ez badute
kontserbatu nahi, 
ez dago modurik.
Administrazioak argi
esan behar die
artzainei lagundu
nahi dituela. Eta
horrelakorik ez du
egin. Artzainek ez
dute babesik sentitu»

«Hartza izan daiteke
aurrera egiteko
modu bat
Pirinioetako
artzainentzat.
Horretarako,
administrazioak
konpromisoa hartu
behar du artzainak
laguntzeko. Hartzak
galtzeak ez du
hondamendi
ekologikoa eraginen,
baina artzainak
desagertzen badira,
eragina oso handia
litzateke, ekologian
eta kulturan»

«Isileko ehizak egin
dio kalte gehien»

‘Berria’ (2006-05-18)

EESSAANNAAKK�



egundoko arazoekin daude,
koba onttoz bete zaie. Ekainen
dagoen altxor hori erakutsi
egin behar da, bere funtzio so-
ziala bete behar du. Baina herri
koskor bat da,dirurik ez du,eta
hala gelditu zen ideia. Handik
bost urtetara, 1990ean, hasi
beharko genukeela esan zidan.
Lehendabizi ondasun kalifika-
tua izendatu behar zela, ingu-
runea ere kalifikatu behar zela
eta gero plan berezia egin be-
har zela bailara osorako esan
nion.Horretan urte batzuk joan
ziren. Barandiaranek eta nik
egindako mapa topografiko
bat zegoen bakarrik, baina es-
katu genuen mapa osatuagoa
egitea, barrunbea azalera non
hurbiltzen zen eta sarrerak ba
al zeuden ikusteko. Hiru sarre-
ra gehiago topatu zituzten eta
ondo estali ziren. Helburua zen
Ekain ondo mantentzea, eta bi-
garren pausoa jendeari era-
kustea. 1994an hasi ginen la-
nean. Lehen urteak alferrik
galdu genituen sistema zaha-
rrarengatik eta finantziaziorik
ez zegoelako. Azken urtea izan
da martxan jarritakoa benetan.
Zer aurkituko du Ekainera do-
anak? 
Eszenografia ere irudikatuko
da Ekainen, ez irudiak baka-
rrik. Euria egiten duenean ko-
ban euri asko sartzen da eta
hotsa sentitzen da. Hori ere
sentiarazi nahi diogu jendeari.
Isil-isilik erakutsi nahi dugu,
bisitariak kobazuloan dagoela
senti dezan,hotsik gabe.Bakoi-
tzak ahal duena ikusiko du le-
hen bisitan. Argiztatuta egon-
go dira irudi multzoak eta gai-
nontzekoa erdi ilunpetan.
Putzu handi bat egongo da eta
horren gaineko ispiluan bideo
bat botako da Ekaingo artea
esplikatuz. Zenbait berezita-
sun adieraziko dira, lehen al-
dian bisitariak nekez ikusiko
zituenak. Eta orduan egingo du
bigarren buelta eta hor ikusiko
ditu lehen ikusi ez dituenak. Bi
itzuliko bisita izango da, lehena
emoziotik eta bigarrena jakin-
tzatik.
Zuek duela 40 edo 50 urte
sentitutakoa nahi duzue sen-
tiarazi.  
Altamiran gertatzen dena ez
dugu nahi gertatzea. Oso erre-
plika ona egin dute. Han bison-
teen sabaia bakarrik erreplika-
tu dute, besterik ez. Baina han
hiru talde batera sartzen dira,
90 bisitari hiru gidarirekin, hi-
ruek batera hizketan. Ez dakizu
zertaz ari diren. Ez du emozio-
rik. Hori ez dugu nahi. Gure tal-
deak 15 lagunekoak izango
dira eta udan 20koak,baina tal-
de bakarra. Eta ingeniari ba-
tzuekin hitz eginda, kono sono-
ro bat sortuko da, horren az-
pian bakarrik entzuten dela
ahotsa, ingurukoek ez, besteei
kalterik egin gabe.

«Ekain margotu zuenak ez al
zuen ezer gehiago margotu?

Zaila da hori azaltzea»

JOXEMI SAIZAR

Aranzadi zientzia elkarteak Je-
sus Altuna Etxabe (Berastegi,
1932) omendu berri du bizi-
tzan zehar egindako lanagatik.
Historiaurrea aztertu du bere-
ziki, eta arkeozoologian espe-
zializatu da. Bere lan mahaian,
bere lan tresnen artean izan da
HITZArekin, bere lanaz eta bizi-
tzaz solasean.
Zer moduz hartzen dira sa-
riak?
Ondo. Gogo onez. Ez dituzu be-
har lan egiteko, lanak berak
nahiko gantxo baduelako lane-
an jarraitzeko, baina sari horie-
kin zure lana baloratu egiten
da eta ongietorriak izaten dira.
Orain zertan ari zara?
Unibertsitatean erretiratu nin-
tzen duela hiru urte, 70 urte
bete nituenean. Eta orain den-
bora asko daukat. Zenbait gau-
za egiten ari naiz. Laster argita-
ratuko ditugu Zarautzen azal-
dutako aztarnategi baten
ondorioak. Aitzbitarten egin-
dako lanarekin ari naiz batez
ere, eta hor urte mordoxka pa-
satu dugu, hamar bat urte in-
dusketan, eta orain ari gara
handik ateratako guztiak azter-
tzen. Talde interdisziplinar bat
osatu dugu. Hemendik lau ur-
tetara hango gizakiari buruzko
lan garrantzitsua argitaratuko
dugula uste dut. Han gizakia
duela 30.000 urte hasi zen bizi-
tzen, datazioak baditugu, eta
orain dela 10.000 urte arte ja-
rraitu zuen bizitzen. Glaziazioa
bukatu zenean handik beste
norabaitera atera zen. 20.000

Unibertsitate irakasle gisa erretiratu ondoren, historiaurrea aztertzen jarraitzen
du berastegiarrak; Ekaingo erreplika 2007ko bukaeran irekitzea espero du

JJEESSUUSS  AALLTTUUNNAA�ARKEOLOGOA

JOXEMI SAIZAR

Hainbeste urte lan honetan
aritu ondoren, zein izan da
aurkikuntzarik handiena?
Lezetxiki garrantzi handikoa
izan zen, batez ere aspaldiko
gauzak atera zirelako. Halako
seriazio edo geruza zerrenda.
Oso animalia harrigarriren he-
zurrak agertzen dira, gutxitan
azaltzen direnak: hartzak, le-
hoiak, hienak, panterak... Eta
gero opari handia izan zen
Ekain. Beno, Altxerri ere bai,
bere garaian. Bi horiei buruz
lan asko egin dut.
Eta zein izan da horietatik
hartutako lezioa? 
Garai bateko bizimodua. Hezu-
rrek informazio handia ematen
dute. Alde batetik, garai harta-
ko ekonomia adierazten dute:
ehize ekonomia bakarrik ote
zen edo abeltzaintzan hasita-
koa oten zen. Marizulon giza
hezurdura osoa aurkitu ge-
nuen lurperatuta eta ondoan
zakur baten eskeleto osoa, bu-
rua izan ezik, eta arkume bat.
Horrek esan nahi du artzain
bat zela, bere zakurrarekin.
Ekaingo erreplikaren proiek-
tua asko ari da luzatzen. Nola
dago une honetan? 
Azken txanpan. Arduradunak
osasun arazoak eta ekonomi-
koak izan zituen. Bestalde, era-
biltzen zuen sistema zaharki-
tua gelditu zen eta 2004ko api-
rilean hasi zen sistema
berriarekin, laserren bitartez.
Handik aurrera oso poliki doa.
Mapak egiteko sistema bat da.
Lehengoak nahiko xehetasun
ez zuen ematen, ez zuen jaso-
tzen nahi zuen adina eta eskuz
egin behar zuen, artisau beza-
la. Oraingoak askoz ere puntu
gehiago hartzen ditu kobaren
egitura emateko eta errazagoa
da kobazuloaren erreplika egi-
tea. Aurreko lan guztia bota
egin zen, alferrikakoa izan zen.
Noizko bukatuko dute?
2007ko bukaerarako, espero
dut.
Asko luzatu da proiektua.
Bai. Ideia 1985ean eman nion
Zestoako alkateari. Berak in-
formazio pixka bat jarri nahi
zuen eta erreplika bat egitea
proposatu nion, kobazuloa bi-
sitatzen bada arazoak sortzen
direlako. Lascaux-en orain

Eta kobazulo originalarekin
zer gertatuko da? 
Irekita jarraituko du, baina tal-
de txikientzat, ikertzaileak eta.
Launaka sartuz.
Zein da Ekaingo altxorra?
Zaldi multzoa. Altamiran bison-
tetan bezala eta Lascaux zeze-
netan, Ekain zaldietan bereiz-
ten da. Halako zaldi multzoa ez
da beste inon azaltzen.
Ekain alde batera utzita, zein
dira Euskal Herrian ditugun
honelako beste altxorrak? 
Altxerri garrantzi handikoa da,
Aian, Oriotik gertu. Altxerrik
irudi gutxi ditu. Isturitzek hezu-
rretan egindako gauza ederrak
ditu, baina irudi aldetik gutxi
du. Altxerrik grabatuak ditu.
Baina asko ditu leku estu-es-
tuetan. Eta irudi asko daude
buztinaren gainean eginda, or-
duan handik pasatu eta uki-
tzen baduzu beste arrasto bat
egiten duzu. Altxerri irekita
egongo balitz, dena galduko li-
tzateke. Eta gero Santimamiñe.
Lehen bisitatzen zen, baina
orain ez.Eskoletako jende asko
pasatzen zen. Horrelako koba-
zuloak 18 urtetik gorakoentzat
dira. Orduarte haurrek ez dute
nahiko jasotzen, eta halako
arriskuan jartzea kobazuloa...
Gero eta gehiago ezagutu,
aurkitzeko gero eta gehiago
falta dela iruditzen al zaizu?
Beno, koba handietan ez, ondo
miatu izan dira. Hor nekez aur-
ki daiteke zerbait. Baina izango
dira ezagutzen ez diren kobak.
Asko kasualitate hutsez aurki-
tu ditugu. Baina Ekain margotu
zuenak ez al zuen beste ezer
margotu? Halako trebetasuna
izanda, hain dotore pintatuta,
hori bakarrik egin al zuen? Zai-
la da hori azaltzea.
Aspaldi ari zara arkeologia
museoa eskatzen. 
Ekain inguruan Lili jauregi
ederra dago. Hura berritu eta
ondoan Gipuzkoako historiau-
rreko museoa jarri nahi dugu.

urte horietako kultura zerren-
da handia dago bertan.
Tolosaldean zer dugu koba-
zulo aldetik? 
Sorginzulo dago Belauntzan,
Berrobi aldera goazela errepi-
de zuzenaren bukaeran ezke-
rretan, garai batean harrobia
zen tokian. Sekulako apaingai-
lu pila agertu zen, historiaurre-
koak, Brontze garaikoak, orain
lau bat milioi urtekoak. Harro-
biak botatako zabortegian.
Bestela trikuharri batzuk ba-
daude Uzturretik Berastegira
doan mendilerro horretan, Be-
labietan, oso politak. Beste bat

Urdelarren bertan. Telesforo
Aranzadik aztertu zuen hori.
Beste kobazulo batzuk ere ba-
daude, baina ez dute ezer bere-
zirik historiaurre aldetik. Ka-
raitz asko ere ez dago Tolosal-
dean, eta hor sortzen dira
kobazuloak. Beno, Ernion bai.
Alkiza aldera badaude koba-
zulo batzuk Brontze garaian
erabili zirenak.
Leku horietan hasi al zinen ar-
keologia munduan? 
Ez, Barandiaran Iparraldetik
hona etorri zenean, 1958an, in-
dusketak egiten hasi zen Arra-
saten Lezetxikin eta Errente-

rian Aitzbitarten. Madrilen ari
nintzen karrera ikasten eta ha-
rengana joan nintzen ni.
Eta zer esan zizun?
Barandiaranek tresnak azter-
tzen zituen eta hezurrekin zer
egin ez zekien, aztertu gabe uz-
ten zituen. Eta nik Biologia
ikasten nuenez, nik aztertzeko
esan zidan. Paleontologia alde-
tik hasi nintzen lanean. Debako
Urtiagan eta Ermitian eta Ur-
nietako Marizulon ere asko ibili
nintzen hasiera haietan. Koba
horien guztien hezurrak azter-
tu nituen, eta horiek osatu zu-
ten nire tesi doktorala.

EKAIN

«Bi itzuliko bisita izango
da, lehena emoziotik
eta bigarrena
jakintzatik; talde txikiak
izatea nahi dugu»

SORGINZULO

«Belauntzako
Sorginzulo koban
sekulako apaingailu pila
agertu zen, Brontze
garaikoak»

DDAATTUUAAKK�

Jaioterria. Berastegi.
Jaioturtea. 1932.
Ikasketak. Batxilergoa
Tolosako Eskolapioetan,
Filosofia eta Teologia Gasteiz
eta Donostian eta Biologia
Madrilen.
Lanak. Hainbat aztarnategi
aztertu ditu; Barandiaranen
laguntzailea; ikertzailea;
artikulu egilea; Munibe
aldizkariaren zuzendaria;
Aranzadiko lehendakaria;
unibertsitate irakaslea...
Sariak. Zientzia Fakultatea
(1960), Eusko Ikaskuntza
(1998), Lan Onari (2001),
Euskadi ikerketa Giza
Zientziak (2003).

Tolosa Bizirik: «Hemen
gaude eta bagatoz»

TOLOSA�POLITIKA

Ekitaldia burutu zuten ‘Eskubide zibil eta 
politikoen alde, apartheid ez!’ lelopean 

I. GARCIA

Ekitaldi politikoa burutu zuen
herenegun arratsaldean Tolo-
sa Bizirik-ek, Eskubide zibil
eta politikoen alde, apartheid
ez! lelopean, udaletxearen au-
rrean. 40 lagun ingururen au-
rrean Antton Izagirrek eman
zuen mezu nagusia: «Hemen
gaude eta bagatoz. Ziur urte-
betera Udal honetan egongo

garela. Horretarako presta-
tzen ari gara, eta lanean jar-
dungo dugu».

Izagirrez gain Asier Imazek
hitz egin zuen. Euskal Herriko
«apartheid egoera» izan zuen
hizpide, eta elkartutakoei «in-
darrak biltzeko» deia luzatu
zien, abian dagoen «prozesua
blindatzeko». Ekitaldia txala-
partariek eta dultzaineroek
girotu zuten.

Dultzaineroen doinuek girotu zuten ekitaldia. I. GARCIA



DDoorrlleettaa  ZZoorrrriillllaa  
jjuunniioorrrraa  ggaaiilleenndduu  ddaa
IIII..  SSaarrii  NNaagguussiiaann  

NEREA URBIZU

Dorleta Zorrillak irabazi zuen,
atzo,Zizurkilgo II. Sari Nagusia.
Laura Fernanedezi eta Naiara
Telletxeari gailendu zitzaien
esprinean. Hirugarrenak egin
zuen lan guztia ihesaldian eta
horretaz baliatu ziren beste
biak esprinean atzean uzteko.
Eskualdeko lehena Irene San
Sebastian kadetea izan zen,
Belca taldeko tolosarra.

Mailei dagokienez, elitekoan
Naiara Telletxea, Fatima Blaz-
quez eta Cristina Alcalde izan
ziren lehen hirurak. Junior mai-
lan, berriz, Dorleta Zorrilla,
Laura Fernandez eta Eider
Mendizabal. Kadeteetan, Irene

ZIZURKIL�TXIRRINDULARITZA

Laura Fernandez eta Naiara Telletxea izan ziren 2. eta 3.;
Irene San Sebastian tolosarra lehena kadeteetan

Dorleta Zorrila, Zizurkilgo helmuga zeharkatzen. N. URBIZU

San Sebastian tolosarra, Cata-
lina Rayo eta Leticia Galan sai-
laktu ziren lehen hiru postue-
tan. Mendiko saria maila bakoi-
tzeko lehen sailkatuek eraman
zuten.

«Gogorrena Altzoko igoera»

Irene San Sebastianen ustetan,
«gogorrena Altzoko igoera izan
da, baina leku zelaietan erraza
zen berreskuratzea».

Berastegiko Arantzazu Azpi-
rozek —Gipuzkoako bigarren
onena egin du elite mailan—
azaldu zuenez, «haizea izan da
gogorrena proba honetan»,
baina «gustura» ibili zela azpi-
marratu zion HITZAri.

SALGAI
Autoa. Renault Kangoo RXE DTI.
2000.koa. 88000 kilometro. Estrak.
943 69 71 94. 

Furgoneta. Vito CD1 110. 2002.
urtekoa. Kanpinera joateko
prestatua. Telefono honetara deitu:
685 72 50 53.

iragarki laburrak�

Ginkana, bi gurpilen gainean 
N. Urbizu�Alegiako II. Kirol Astearen barruan antolatutako gin-
kana egin zuten atzoko goizean etxeko txikienek. 70 bat txirrin-
dulari aritu ziren pedalak astintzen, herri osoan zehar, denen
bistara agertuz.Bost kilometro inguru egin zituzten,kaskoak bu-
ruan, eta eskuekin ongi heldutako bizikleta hanken azpian. Ibi-
laldi lasai bezala antolatu bazuten ere,bazen azkarrago ibili nahi
zuen taldetxoa ere. N. URBIZU

ALEGIA�KIROLA

‘Pila-pila, patata tortilla...’
N. Urbizu�Gazte talde polita bildu zen Anoetako Gaztetxera, VII.
urtemugan antolatutako patata tortila eta entsalada txapelketan
parte hartzera. Bost bat talde zeuden sukaldatzen, bakoitza bere
baliabideekin. Nola hala moldatu ziren haizeak suak itzali ez di-
tzan. Entsaladak ere itxurosoak egin zituzten. Sukaldean trebe-
zia dutela erakutsi zuten batzuk. Ondoren, Gaztetxean jan zituz-
ten prestatutakoak. Tortilei, usaina behintzat, gozoa zerien. N. U.

ANOETA�GIZARTEA

SSAAIILLKKAAPPEENNAA�

Elite maila.
Izena taldea
1. Naiara Telletxea Bizkaia Panda
2. Fatima Blazquez Odeco-Madrid
3. Cristina Alcalde Bizkaia Panda

Juniorrak.
Izena taldea
1. Dorleta Zorrilla S. D. Ugeraga
2. Laura Fernandez Odeco-Madrid
3. Eider Mendizabal Luma

Kadeteak.
Izena taldea
1. Irene San Sebastian Belca
2. Catalina Rayo Ceramicas Onda
3. Leticia Galan Consacavi

Irene San Sebastian. N. URBIZU



««HHeelldduuggaabbee  ddaaggoo  UUddaallaakk  
aauurrkkeezzttuuttaakkoo  aauurrrreepprrooiieekkttuuaa»»

IMANOL GARCIA

Gerontologikoaren aldeko pla-
taformak deitutako manifesta-
zioan ehunka lagunek hartu
zuten parte, atzo, Tolosako ka-
leetan. «Itxaron zerrendei ir-
tenbidea», «Gerontologikoa
publikoa», «Ez gara maletak,
pertsonak baizik», «Donostian
ez, Tolosan bai», «Bildarratz
entzun, herriari entzun» beza-
lako aldarrikapenak egiten zi-
tuzten manifestariek. Bukae-
ran irakurritako idatzian, Tolo-
sako Udalak aurkeztutako
aurreproiektuari «herritarrok
egindako lanari esker izan
dela» iritzi zioten.

Gerontologiko berriaren
proiektua ez dute oso argi
ikusten plataformakoek. «Gure
ustetan presakoa den eta hel-
dugabe dagoen aurreproiek-

TOLOSA�GERONTOLOGIKOA

Ehunka lagun Gerontologikoaren aldeko plataformak deitutako manifestazioan

Manifestazioa, atzo, Pablo Gorosabel kaletik. I. GARCIA

pasatu arte ikusiko ez genuke-
en gerontologiko bati buruz ari
gara hizketan».

«Lanean jarraituko dugu»

Azken argudio horren ingu-
ruan mintzatu ziren manifesta-
zioaren antolatzaileak: «Es-
kualdean premiarik handien
duen arazoari ez zaio irtenbi-
derik ematen.Oraintxe ditugun
itxaron zerrendei buruz ari
gara. Eta honi soluzioa eman
behar zaio».

Plataformak lanean jarraitu-
ko duela azaldu zuen,«lan han-
dia gelditzen baita oraindik».
Lan hori aurrera ateratzeko
manifestazioan bildutakoen la-
guntza eskatu zuen. Orain arte
emandakoa ere eskertu zuten,
eta bildutako 4.300 sinadura
gogorarazi zituzten.

Landare eta
lore eskaintza
zabala, 
bere horretan

Azokako berrikuntzen
artean, atzo, berbena
loretuak eta 
basazainzuriak

PABLO ALBERDI

Badirudi aurtengoa urterik
onena izango dela Tolosako
azokan beraien produktuak
salgai jartzen dituzten hain-
bat sektorerentzat. Apainga-
rriko loreen saltzaileek, au-
rreko asteetan bezala, inoiz-
ko eskaintzarik zabalena
dute loreontzietako landare-
etan eta moztutako loreetan.
Ohiko alegria eta geranioez
gain, arrosa-landareak, be-
goniak, surfiniak, lobeliak
eta usain-loreak asko saldu
ziren atzo.

Berrikuntzarik ere izan
zen, jendearen jakinmina
piztu zuten kolore askotako
celosia izenekoak eta berbe-
na loretuak, kasu. Eta, bitxi-
kerien artean, basazainzu-
riak (18,50 euro). Eskaintza
mikologikoak ere bezeroak
erakartzen jarraitzen du; le-
henengo orduetatik, oso
ondo saldu ziren 300 bat kilo
ziza eta 100 bat kilo onddo.

ATZOKO AZOKA�

merk. gares.

Berdura plaza
Geranioa 1,00 1,50
Begonia 5,50 -
Surfinia 1,50 2,20

Bertako produktuak
Onddoa 16,00 30,00
Ziza 18,00 35,00
Tolosako Babar. 8,00 12,00

Produktu ekologikoak
Kalabaza 1,60 3,04
Azenarioa 2,00 2,50
Ahuntz Gazta 3,00 - 

TOLOSA�

Usabal, eskola kirolen topagune
N. Urbizu�XXV. Eskolarteko Kirol Jokoak hasi ziren atzo Usabal ki-
roldegian. Mahai tenisa, xakea, saskibaloia eta herri kirolak landu
zituzten, besteak beste. Gaur, berriz, 10:00etatik aurrera, gimnasti-
ka erritmikoa, boleibola, xakea, futbola, txirrindularitza eta pilota
ikusi ahal izango dira. Hurrengo astean jarraituko dute. N. URBIZU

TOLOSA�KIROLA

Auzotarrak biltzeko aukera
I. Garcia�Ibarrako San Inazio auzoko jaiak asteburuan ospatzen
ari dira. Atzo adin guztikoentzako ekitaldiak izan ziren. Hauetan
parte hartzeaz gain, mokadutxo bat hartzeko tartea ere izan zuten
auzotarrek, giro ederrean. Gaur, aipatzekoak, eguerdian egingo
den aizkolarien erakustaldia eta ondorengo herri bazkaria. I. GARCIA

IBARRA�SAN INAZIO AUZOKO JAIAK

tua aurkeztu digute», zioten,
eta beraien kezkak agertu zi-
tuzten: «Finantziazioa ez du lo-
turik. Publikoa edota pribatua

izango den ez dute zehazten.Ez
da batere ziurra Diputazioaren
esku-hartzea. Proiektua gau-
zatzerik balego, urte batzuk

tolosaldeko eta leitzaldeko hitza

AAGGEENNDDAA�

DEIALDIAK

Alegia. 08:30ean, mendi
martxa. Kirol Astean.
Ibarra. Elkartasun Eguna
antolatzeko bilera. Etzi,
19:30ean, Kultur Etxean.
Ibarra. Jai Batzordearen
bilera. Etzi, 20:00etan,
udalbatzar aretoan.
Leitza. 11:00etatik aurrera,
XXVI. Eskulangintza Azoka.
Kultur Astearen barruan.
Tolosa. Udaberri dantza
taldearen 50. urteurrena
antolatzeko bilera. Bihar,
20:00etan, egoitzan.

HITZALDIAK

Belauntza. Telelaguntza.
Bihar, 17:00etan, 
Kultur Etxean.
Ibarra. Globalizazio
neoliberalaren aurkako
borroka Euskal Herrian eta
munduan. Paul Nicholson.
Bihar, 19:00etan,
Gaztetxean. Maiatza Gorrian. 

JAIAK

Ibarra. San Inazio auzoa:
09:30ean, diana herriko
dultzaineroekin; 10:30ean,
txaranga; 12:00etan, Javier
Elorriaga eta Unai Otaño
aizkolariak, trikitixa eta
bertsolariak; 14:00etan,
bazkaria; 16:30ean, petardo-
sorta. Izaskun auzoa:
17:00etan, sokatira lehia.

GUARDIAKO FARMAZIAKK

Gaur
Ibarra. Iturrioz, I. Euskal Herria, 3. 
943 67 09 15.
Leitza. Larraia M. I. Elbarren 95. 112.

Bihar
Leitza. Plaza, M. Elbarren 36. 112.
Tolosa. Azpiroz, M. L. Amaroz, 9. 
943 67 51 18.

�HITZAk ez du bere gain hartzen

egunkarian adierazitako esanen eta

iritzien erantzukizunik.

Antzinako oroigarri polit bat nire bi iloba berezientzat.
Maiatzaren 21ean eta 29an, zorionak. Zuen izeba Izaskun.

MMuussiikkaazz  bbllaaii
TOLOSA�Herri Musika Tresnen Topaketa kaleetan zehar eta Xabier Lizasoren

kontzertu pedagogikoa, Musikaria egitarauaren baitan

trumentu guztiak batera entzu-
nik, emanaldia bikaina zen.
Iñaki Salvadorren gidaritzape-
an, hiru abesti jotzen zituzten:
Kepa Junkeraren Zirkinipez,
Juan Mari Beltranen Bueltea
eta hirugarren bat doinu herri-
koien nahasketarekin sortuta-
koa.

Bien bitartean, Xabier Liza-
sok kontzertu pedagogikoa
eman zuen gurasoentzat eta
haurrentzat Musika Eskolan.
Piano aurrean eserita hainbat
joko proposatu zizkien entzu-
leei, guztietan musika ardatz
hartuta. Musika Eskolan uztai-
lean izango diren udaleku mu-
sikalen aurrerapena izan zen.

AAGGUURRRRAAKK�

IMANOL GARCIA

Musika herrikoia nagu-
situ zen atzo Tolosako
Alde Zaharreko kalee-

tan. Dultzaineroen, albokarien,
trikitilarien eta txalapartarien
doinuak entzun ziren Eduardo
Mokoroa Udal Musika Eskolak
antolatutako Musikaria egita-
rauaren baitan.

Herri Musika Tresnen Topa-
keta horretan instrumentu ba-
koitzak bere taldea zuen, eta
hau kalez kale ibiltzen zen.
Gero, tarteka, Alde Zaharreko
zenbait lekutan elkartzen zi-
ren, aurretik prestatutako pie-
zak denen artean jotzeko. Ins-

Musikari guztiak tarteka elkartu ziren denen artean jotzeko. I. GARCIA

Albokarien saio bat, Korreo kalean. I. GARCIA

Xabier Lizaso piano-joleak ikuslegoa animatu zuen bere klasean. I. G.

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2211 hotzena 1155 HITZA-KO BEZEROEN ARRETA ZENBAKIA

Eusko
Jaurlaritza.
Kultura Saila

